
				এই পাতাটির মুদ্রণ সংশোধন করা প্রয়োজন। 
8S 0 G Nడాగ్ r [ভূমিকা .
एौम कजिक আথেন্সের আয় ব্যয়
আমরা চতুর্থ অধ্যায়ে বলিয়াছি, যে আখীনীয়েরা সরকার হইতে নানা উপলক্ষে কিছু কিছু অর্থ পাইত (৩৫, ৩৬ পৃষ্ঠা ); সুতরাং তাহাদিগের রাষ্ট্রসেবা একেবারে অবৈতনিক ছিল না। কিন্তু এই প্রসঙ্গে আখীনীয় গণতন্ত্রের একটা বিশিষ্ট ব্যবস্থাসম্বন্ধে নীরব থাকিলে উহার প্রতি অবিচার করা হইবে। এই ব্যবস্থানুসারে ধনীরা রাজকাৰ্য্য করিয়া যে সামান্য বৃত্তি পাইতেন, তদপেক্ষা তাহাদিগকে রাষ্ট্রের পরিচর্য্যায় অনেক অধিক ব্যয় করিতে হইত। আথেন্সে শুধু অবস্থাবান ব্যক্তিরাই অশ্বারোহীর কৰ্ম্ম করিতে পারিতেন ; ইহাদিগের অপেক্ষ যাহাদিগের আয় অল্প, তাহারা পূৰ্ণান্ত্রসৈনিক (hoplites) রূপে যুদ্ধ করিত। এই উভয় শ্রেণীর লোকদিগকেই নিজের ব্যয়ে অশ্ব ও অন্ত্রশস্ত্ৰ জোগাইতে হইত। তৎপরে “ নাবধ্যক্ষতা।” (triearchia) বিষয়ে বিবেচনা করিয়া দেখুন। যে পুরবাসীর সম্পত্তির মূল্য অনুন ৫০০ মিনা বা ত্ৰিশ হাজার টাকা, তাহাকে স্বকীয় অর্থে একখানি সরকারী যুদ্ধজাহাজ পোষণ করিতে হইবে। যদিচ সরকার পোত ও তাহার আসবাব জোগাইবেন ও নাবিকদিগের বেতন দিবেন, তাহা হইলেও নাবধ্যক্ষকে এইভার বহন করিতে যাইয়া যে অর্থক্ষতি স্বীকার করিতে হয়, তাহ নিতান্ত সামান্য নহে। সিসিলীতে আর্থীনীয় পোতবাহিনী বিনষ্ট হইবার পরে এই বিধি প্ৰবৰ্ত্তিত হইয়াছিল, যে একজন অসমর্থ হইলে দুইজন পুরবাসী মিলিত হইয়া এক খানি পোতরক্ষার দায়িত্ব গ্ৰহণ করিবেন। এই বিধি দ্বারাও ইহাই প্ৰতিপন্ন হইল, যে ধন্যবানের ধন কেবল তাহার নিজের সুখস্বাচ্ছন্দ্যসাধনের উপায় নহে ; উহার অন্ততঃ কিয়দংশ দেশের সেবায় নিয়োজিত করিতে হইবে। পরিশেষে, আটকার প্রত্যেক শাখা যে এক এক জন ‘नाशक " (Choregos) निष्नि कब्रिड, डैशब्रा फै९लवांशिरड সঙ্গীত, নৃত্য, নাট্যাভিনয় প্রভৃতি ব্যাপারে কত অর্থই ব্যয় করিতেন। আমরা মোটে তিনটী দৃষ্টান্ত উপস্থিত করিলাম। বর্তমান কালের কোনও সুসভ্য দেশে এতদনুরূপ কিছু দৃষ্ট হয় না।

